
				এই পাতাটির মুদ্রণ সংশোধন করা প্রয়োজন। 
পঞ্চম সর্গ। . ১০৩
৫৪ —“হে গৌরি । বহুকাল ধরিয়া কত আর এই তপঃ ক্লেশ করিতে থাকিবে ? আমারও ব্রহ্মচৰ্য্যাশ্রম-সঞ্চিত তপঃফল প্রাপ্য আছে ; ( না হয় ) তাহারই অৰ্দ্ধভাগ লইয়া তুমি ঈপ্সিত বর (বিবাহক ) লাভ কর ;—কেবল সম্যক জানিতে
চাই, তোমার ঈপিলত সেই জনটী কে ?”
[ এখানে ব্রহ্মচারী তাহার তপঃফলের অৰ্দ্ধেক-মাত্র পাৰ্ব্বতীকে দান করিতে চাহিতেছেন, যদি তাহার দ্বারাও পাৰ্ব্বতীর মনোমত পতিপ্রাপ্তি ঘটে । এই “অৰ্দ্ধভাগ” দানের প্রস্তাবে এক অতি সুন্দর ভাব প্রচ্ছন্ন রহিয়াছে :-মনে রাখিতে হইবে যে, ব্রহ্মচারী স্বয়ং মহাদেব । তাই তিনি পাৰ্ব্বতীর উপকারের জন্ত নিজের তপঃফলের অৰ্দ্ধভাগ মাত্র দিতে চাহিয়া, বাকি অৰ্দ্ধভাগ যেন নিজের জন্তই রাখিতেছেন । ইহার মৰ্ম্ম এই যে, যেমন মহাদেবের মত পতি লাভ করিতে পাৰ্ব্বতীর তপঃফলের প্রয়োজন, তেমনই পাৰ্ব্বতীর মত পত্নী পাষ্টতে মহাদেবের মত ব্যক্তিরও তপস্যা চাই । এইজন্তই তিনি নিজের তপঃফলের ‘অৰ্দ্ধভাগ' মাত্র পাৰ্ব্বতীকে দিতে চাহিতেছেন ; বাকী অৰ্দ্ধেক যেন তাহার
নিজের কাজের অর্থাৎ পাৰ্ব্বতী-লাভের জন্ত রাখা আবশ্বক। ]
৫১। ব্রাহ্মণ এইরূপে পাৰ্ব্বতীর মনোমধ্যে প্রবেশ করিয়া (অন্তরের ভাব জানিয়া ) কহিলে, পাৰ্ব্বতী, তাহার মনোগত বর কে, তাহা লজ্জায় বলিতে না পারিয়া, তাহার সেই অঞ্জনহীন চক্ষু চালনা দ্বারা পার্শ্ববর্তী সখীর দিকে চাহিয়৷ দেখিলেন । *

